
Anns a’ phasgan seo gheibhear taghadh de dh’earrannan
a fhuaireadh anns na meadhanan — bho phaipearan-
naidheachd agus bhon eadar-lion. Gu ire mhor ’s e aonad
airson sgilean labhairt a thoirt air adhart a tha seo, ach
comhla ri sin tha cothroman ann airson obair leughaidh,
sgriobhaidh agus rannsachaidh.

Ma thathar ga mheas freagarrach, faodaidh luchd-teagaisg
am pasgan a chleachdadh leis an luchd-ionnsachaidh.

Tha moran obrach anns a’ phasgan, is mar sin bidh cothrom
aig luchd-teagaisg taghadh a dheanamh a reir suidheachadh
na sgoile. Faodar cur ris a’ phasgan ma tha sin iomchaidh.

bheil sin iomchaidh. sear seachad mineachadh far a

*  Nuair i i i

EARRANN A

An t-ionnsachadh og..
An luib a liuthad sgeulachd thogarrach a chunnaic sinn aig
-seachdain mu

fhlaitheis thairis air an t
ch eil gin a thug uiread de dheoir gu ar
stiilean ri Erraid Davies dg a Sealtainn. Thug mi jomradh oirre an
t-seachdain seo chaidh mar am farpaisiche a b’ dige riamh aig Alba
sna geamannan agus nach diochuimhnicheadh i seo gu brath. vill,
faodaidh i a-nis a radh gurian t-Albannach as oige & thog bonn aig
Geamannhan @’ Cho-fhlaitheis as deidh dhi bonn umha a thogail
san amar-snamh.

Aig direach tri bliadhn’ deug a dhvaois tha e iongantach na tha an

nighean bheag seo air a dheanamh, agus cuimhnich cuideachd

gu bheil ciorram oirre air saillibh’s nach eil aice ach pairt dhen
chnaimh ann an té dhe na cruachainn aice. Bho aois ceithir gu
ochd bha i ann an cathair-cuibhle, ach beagan bhliadhnaichean

air adhart bhon uair sin tha a h-ainm air bilean an t-sluaigh air
feadh an t-saoghail as deidh na rinn i san amar-snamh aig Tollcross
Didomhnaich seo chaidh. Tha an saoghal mor a’ feitheamh oirre
a-nis agus ma chumas i @ deanamh adhartas, agus co aig a tha fios
cia mheud bonn a thogas i sna bliadhnaichean a tha romhainn.

Geamannan a’ Cho-
dheireadh, tha fios na

EARRANN B

Spors le Ciorram aig cridhe nan Geamachan

Bha aon rud eile a chord rium mu dheidhinn sin cuideachd, agus

b’ e sin mar a bha Hannah Miley a’ brosnachadh Erraid diogan mus
robh aice fheéin ri leum dhan amar agus bonn umha eile a thogail.
Tha sin a’ sealltainn mar a tha an luchd-spors abhaisteach air
gabhail ris an fheadhainn le ciorram a tha mar phairt dhen sgioba
aca, agus thainig sin a-steach orm a-rithist anns a’ Velodrome aig Sir

Chris Hoy an latha roimhe sin an uair a thog Niall Fachie agus Craig
MaclIllEathain an dara bonn oir aca air a’ bhaidhsagal.

As déidh na reis mu dheireadh aca thionndaidh fear dhen luchd-
amhairc a bha rim thaobh agus thuirt e nach robh e air a thuigsinn
chun an sin gun robh Fachie - a tha gann san fhradharc —

a’ farpais le ciorram. Ann an suilean an duine seo bha Fachie mar
luth-chleasaiche sam bith eile, agus airson neach-spors le ciorram
nach e sin a tha iad ag iarraidh - gun teid gabhail riutha mar neach
abhaisteach sam bith eile? Tha e a’ dearbhadh gur e an
co-dhunadh ceart a bh’ ann Spors ciorram no para sports a chur air
an aon chlar ris na sporsan abhaisteach, agus mar a chunna sinn
uair eile Diluain aig Pairce Hampden, tha am poball a cheart cho
moiteil as a’ bhonn oir a thog Libby Clegg ’s a
tha iad s an dusan eile a chaidh a chosnadh
roimhe sin. Seo an t-slighe air adhart agus

tha mi an dochas gun déan na Geamannan
Oilimpigeach an aon rud a-nis,

Bha Erraid Davies iomraiteach airson da adhbhar aig Geamannan

a’ Cho-Fhlaitheis ann an 2014. Lorg iad sin anns an earrainn.

. . N
Minich na briathran, ‘Tha an saoghal mor a’ feitheamh oirre a-nis’.

. Thoir seachad da eisimpleir a tha ag innse mar a bhathar a’ gabhail ri

daoine le ciorram aig Geamannan a’ Cho-Fhlaitheis.

Lorg abairt san earrainn a tha ag innse dhuinn beachd an ughdair air

a’ chuspair.

EARRANN C

Teanas Alba

Tha e a’ tighinn gu rudeigin an uair a tha fear dhen
teaghlach spors as ainmeile an Alba &’ faireachdainn gum
feum e tighinn a-mach agus caineadh poblach a dhéanamh
air a’ bhuidhinn, Teanas Alba. A réir choltais b’ e cuspair

a bha seo air an do bhruidhinn Jamie agus Andy Moireach
comhla rim mathair Judy thairis air saor-laithean na
Nollaige, agus cho-dhuin iad nach robh faisg uimhir gu

leor ga dhéanamh gus togail air dileab nam braithrean, gu
sonraichte Andy, ann a bhith & brosnachadh teanas an Alba.

Tuigidh mi carson a tha Jamie air tighinn a-mach leis an
dragh a bha air. Tha e dhen bheachd nach eil gu leor ga
dhéanamh airson goireasan a thogail far am faod oigridh
teanas a chluich a-staigh, seach a-muigh, agus tha Teanas
Alba fhein air aideachadh nach eil iad air an t-adhartas

a bhiodh iad ag iarraidh fhaicinn. Ged a tha iad air corr
is £4.5m a chosg air goireasan teanas a-muigh bho 2012,
tha iad ag aideachadh nach tig air adhart ach ceithir dhen
dusan proiseact a bha san amharc sna ceithir bliadhna a
tha romhainn airson goireasan a-staigh air saillibh cion
ionmhais.

A réir Teanas Alba, chosgadh sin £11.3m agus chan eil an
t-airgead ann. Cha bhithinn airson a bhith ro chruaidh air
Teanas Alba an seo oir ’s e buidheann cuideachaidh agus
chan e buidheann maoineachaidh a th’ annta. Thainig

a’ mhor-chuid dhen £4.5m a chosg iad air goireasan ur san
da bhliadhna mu dheireadh bho sportscotland, buidheann

maoineachaidh Riaghaltas na h-Alba, agus Comann
RI LEANTAINN °

Ach tha mi a’ smaointinn gum biodh e cothromach faighneachd carson
nach deach smaointinn air goireasan a-staigh an uair a chuir iad na
proiseactan eile sin air adhart? Chan eil mi ag radh gum bu choir
dhaibh a bhith air togalaichean a chur suas far am faodadh tu teanas

a chluich ann an droch shide, ged a bhiodh sin math, ach tha fios gum
faodadh iad a bhith air smaointinn mu dheidhinn dhoighean anns

am b’urrainn comhdach no bubble a chur air raointean a leigeadh le
daoine teanas a chluich an uair nach eil an aimsir freagarrach?

Chan eil agad ach coimhead air na seachdainean mu dheireadh gus
faicinn cho dona ’s a dh’fhaodas an t-side a bhith an seo an Alba, ach
na dheidh sin, tha e a’ failleachdain air buidhnean leasachaidh, chan
ann a-mhain ann an teanas, goireasan a thogail a leigeas le daoine
spors a chluich ann an aiteachan seasgair an uair nach urrainn dhaibh
cluich a-muigh. Theirig gu duthchannan fuara eile, leithid Innis Tile,
agus tha goireasan dhen t-seorsa seo aca air feadh na duthcha, rud a
tha a’ ciallachadh gu bheil a h-uile duine a’ faighinn a’ chothrom as
fhearr pairt a ghabhail ann an spors. ’S e rud math a tha seo a thaobh
slainte is fallaineachd, ach tha e cuideachd a’ ciallachadh gum faod an
fheadhainn leis an talant as motha na sgilean aca a ghleusadh gun a
bhith a’ strl an aghaidh nan siantan tro mhiosan a’ gheamhraidh.

Tha mi lan chinnteach gu bheil an t-uabhas oigridh air feadh Alba

a tha ag iarraidh leantail ann an lorgan Andy Mhoirich, am pearsa
spors as ainmeile dhen ghinealach againne. Airson a' mhor-chuid
dhiubh sin, cha téid an tidh sin nas fhaide na cur-seachad, ach ma tha
e a’ ciallachadh daoine le bodhaigean agus inntinnean nas fallaine,
nach eil sin thein a’ dol a shabhaladh nam milleanan do Sheirbheis

na Slainte sna bliadhnaichean a tha romhainn? Agus c0 aig a tha fios
nach eil rionnag no dha eile ann a dh’fhaodadh leantail ann an lorgan
a’ Mhoirich, ach mura toir sinn dhaibh an cothrom as thearr, tha

cunnart ann nach teid lan bhrath a ghabhail air dileab sar neach-spors
na h-Alba.

(An da earrainn le Ailig O’ Henley, bhon larach-lin:
http://www.bbc.co.uk/radionangaidheal - air an giorrachadh,).

1. Ciamar a tha an earrann seo caran eadar-dhealaichte bhon chiad te?

2. Sgriobh na puingean as cudromaiche a tha an t-ughdar a’ cur air
adhart anns an earrainn.

3. Tha am facal ‘dileab’ a’ nochdadh anns a’ chiad pharagrgf agus anns
a’ pharagraf mu dheireadh. Cleachd co-theacsa an fhacail anns an da
shuidheachadh airson brigh an fhacail a mhineachadh.

4. A bheil thu fheéin ag aontachadh ris an ughdar? Thoir do bheachd. e



Taghadh a h-uile duine neach-spors ainmeil air choireigin. Rannsaicheadh iad
air an eadar-lion agus ullaicheadh gach sgoilear pios goirid airson program
réidio mun neach-spors a thagh iad. Faodaidh an clas cach a cheile a mheasadh.
Faodaidh sibh an duilleag-measaidh a th’ air an ath dhuilleig a chleachdadh,
mas e ur toil.

Dean rannsachadh mu na h-adhartasan a th’ air tighinn air spors airson daoine
le ciorram anns na bliadhnaichean mu dheireadh agus libhrig don chlas am
fiosrachadhg a lorg thu tro thaisbheanadh no powerpoint.

Faodaidh tu agallamhan/piosan film/dealbhannan a chleachdadh.

Seo laraich-lin a bhios feumail :
E ‘9 http://paralympics.org.uk/
' @ http://parasport.org.uk/

&j http://www.gameonscotland.org/glasgow2014/events/parasport/

Sgriobh artaigil airson paipear-naidheachd air a’ chuspair ‘Goireasan Spors
san Sgire Agam’. Inns mu na feumalachdan a th’ aig an sgire agad fhein a
thaobh ghoireasan spors. Thoir iomradh air goireasan sam bith a th’ agaibh
an-drasta agus inns dé na leasachaidhean a tha dhith. Cleachd fiosrachadh
de gach seorsa airson taic a thoirt dhan argamaid a tha thu a’ deanambh.
Faodaidh tu cuideachd mapa-inntinn a chleachdadh coltach ris an fhear a
th’ aig deireadh a’ phasgain seo.

Ullaichibh program réidio mu ghoireasan spors anns an sgire agaibh fhein.
Deanaibh agallamhan le sgoilearan agus feadhainn nas sine. Bruidhnibh
cuideachd ri daoine le ughdarras, me comhairliche /oifigear spors/ceannard-
sgoile. Na biodh eagal oirbh gearan a dheanamh, ma tha sin iomchaidh.

Cha leig am program a leas a bhith nas thaide na fichead mionaid. Mas e ur
toil, faodaidh sibh film a dhéanamh an aite program réidio. Thoiribh suil air
an larach-lin seo:

(j http:/filmg.co.uk

DUILLEAG-MEASAIDH

An do chum e ris a’ chuspair?

An do chum i ris 8’ chuspair?

An robh deagh structar aige?
An robh deagh structar aice?

An robh beachdan ura agus inntinneach aige?

An robh beachdan ura agus inntinneach aice?

An robh a bheachdan soilleir agus an robh adhbharan aige air an son?

An robh a beachdan soilleir agus an robh adhbharan aice air an son?

An robh briathrachas freagarrach aige?
An robh briathrachas freagarrach aice?

An do chleachd e diofar dhoighean air an aon rud a radh?
An do chleachd i diofar dhoighean air an aon rud a radh?

An deach a thuigsinn gu furasta?
An deach a tuigsinn gu furasta?

An do dvatharraich e a ghuth, a dhoigh-labhairt agus an t-astar aig an
robh e @ bruidhinn gu h-éifeachdach?

An do dh’atharraich i a guth, a doigh-labhairt agus an t-astar aig an
robh i @ bruidhinn gu h-éifeachdach?

An robh e a’ coimhead ris an luchd-éisteachd?

An robh i a’ coimhead ris an luchd-éisteachd?

airson an da chuid, Earrann A agus Earrann B

EARRANN A

Torr iarrtasan airson thuathan-gaoithe

Tha Comhairle Streap na h-Alba ag radh gu bheil

peanntan priseil na duthcha ann an cunnart bho iarrtasan
dealbhachaidh airson thuathan-gaoithe. Tha a' bhuidheann
3 tha a' riochdachadh luchd-streap is coiseachd ag radh gu
bheil na h-iarrtasan air a bhith "a taomadh" a-steach bho

chionn ghoirid.
A reir na buidhne, tha luchd-leasachaidh air planaichean
ra a chur air adhart taobh a-staigh

airson sia proiseactan mo
direach cola-deug air a' mhios seo. Tha dragh air
a' bhuidhinn gun cuireadh na planaichean suas ri 235
crann-gaoithe suas air talamh a tha gu ire mhor gun
leasachadh sam bith.
Thuirt Ard-oifigear na buidhne, Daibhidh Gibson, gu bheil na
roinnean dealbhachaidh aig na h-ughdarrasan jonadail
a' dol fodha leis an ireimh de dh'iarrtasan bho chionn
ghoirid. Dhiarr e cuideachd gun rachadh riaghailtean ura
a chur an gniomh a chumas smachd air na sgirean far am
biodh leasachaidhean den t-seorsa seo ceadaichte.

(Bho larach-lin BBC Naidheachdan:
http://www.bbc.co.uk/naidheachdan _31 An t-Iuchar 2012)

RI LEANTAINN



1. De tha ‘@’ taomadh’ ag innse dhut mu bheachd Combhairle Streap na h-Alba
air iarrtasan airson thuathan-gaoithe?

2. Dé an abairt anns a’ pharagraf mu dheireadh a tha a’ cur an céill an aon
seorsa beachd?

3. ’S e beachd bho aon taobh den chonnspaid a tha seo. Ciamar a gheibheadh tu
a-mach an fhirinn mu na proiseactan seo?

I
1
1
1
1
1
|
1
1
1
1
|
1
:
: 4. Carson a tha Daibhidh Gibson ag iarraidh riaghailtean ura?
1

1

EARRANN B

Buannachd dha tuathan-gaoithe nan eilean?

Dh'ainmich Runaire an Luth, Ed Davey, gun tig ardachadh air an t-subsadaidh a gheibh
companaidhean a steidhicheas tuathan-gaoithe anns na h-Eileanan Siar, an Arcaibh agus
ann an Sealtainn airson na chruthaicheas iad de dhealan.

A' bruidhinn aig co-labhairt nan Lib Deamach ann an Glaschu, dhearbh Mgr Davey

gun teid an t-suim a gheibh companaidhean airson gach megawatt de dhealan a
chruthaicheas iad gach uair a thide le proiseactan anns na h-eileanan sin a chur an airde
bho £100 gu £115. Thuirt e gun déan seo cuisean nas fhasa do chompanaidhean airson a
dhol air adhart le tuathan-gaoithe anns na sgirean sin, agus gun cruthaich e obraichean.

Thuirt Ceannard Chomhairle nan Eilean Siar, Aonghas Caimbeul, ge-ta, gum feumar
tuilleadh rannsachaidh a dheanamh feuch a bheil an t-ardachadh a dh'ainmich Runaire
an Luth mor gu leor.

"'S e an rud a dh'fheumas sinn a dheanamh a-nis, obrachadh a-mach a bheil an
t-ardachadh mor gu leor mu choinneamh na chosgas e do chompanaidhean an luth a
thoirt gu tir-mor, agus airson an caball fhaighinn," thuirt e.

Thuirt e gur e an caball airson luth a thoirt gu tir-mor fhathast an rud as deatamaiche.

'S iad a-mhain proiseactan luth ath-nuadhachail air tir a gheibh buannachd bhon sgeama
subsadaidh ur.

(Bhon larach-lin BBC Naidheachdan: www.bbc.co.uk/naidheachdan - 16 An t-Sultain 2013)

1. Deé an naidheachd mhath a bh’ aig Ed Davey do na h-eileanan aig a’ cho-
labhairt ann an Glaschu agus dé na buannachdan a bhiodh ann air sgath na
naidheachd?

Davey?

3. Am beachd Aonghais Chaimbeil, dé an rud as cudromaiche airson thuathan-

I
|
I
1
1
I
1
I
I
I
| 2. Carson a bha teagamh aig Aonghas Caimbeul mu na stimean a dh’ainmich
I
1
I
1
: gaoithe anns na h-eileanan?

1

I

1

4. Minich na briathran, ‘proiseactan luth ath-nuadhachail’. @

Deéanaibh rannsachadh air an eadar-lion mu bhuidhnean arainneachd is eile
a tha a’ cur an aghaidh phlanaichean airson thuathan-gaoithe. Taghaibh dha
de na buidhnean sin agus deanaibh liosta de na h-adhbharan a tha iad a’ cur
air adhart an aghaidh mhuilnean-gaoithe ann an sgirean eadar-dhealaichte.

Nuair a bhitheas sibh deiseil libhrigibh am fiosrachadh a lorg sibh don chlas
tro thaisbeanadh/phowerpoint.

Seo laraich-lin a bhitheas feumail:

@ http://www.countryguardian.net

&9 http://www.scotlandagainstspin.org

Tha planaichean air tighinn am follais airson tuath-gaoithe a thogail faisg
ort. Sgriobh litir gu paipear-naidheachd ionadail a’ cur taic ri, no a’ cur an
aghaidh a’ phroiseact. Dean cinnteach gu bheil puingean laidir agad a tha
a’ neartachadh d’ argamaid.

Obair Eile

* Leughaibh an earrann seo.

« Deéanaibh nota de fhaclan/abairtean sam bith air nach eil sibh edlach
agus bheir an tidsear seachad mineachadh far a bheil sin iomchaidh.

¢ Nuair a tha tuigse agaibh air a h-uile facal, déeanaibh an da ghniomh
a th’ aig deireadh na h-earrainn ‘Luth ath-nuadhachail a’ fas’ air
duilleag 12.

Lith ath-nuadhachail o fas
Tha fas air tighinn air gniomhachas luth ath-nuadhachail na h-Alba sa
bhliadhna mu dheireadh, a réir fhigearan ura bhon bhuidhinn Scottish
Renewables. Tha jad ag radh gu bheil 11,695 duine ann an Alba ag obair
lan-uine san roinn — suas 506 bho an-uiridh —agus 1 bheil mu 1,500
dhiubh sin air &’ Ghaidhealtachd agus anns na h-Eileanan.

Thuirt Ard Mhanaidsear & Phoileasaidh aig Scottish Renewables, Joss
Blamire: “Tha na figearan ura seo a’ sealltainn gu bheil gniomhachas
a’ chumhachd ath-nuadhachail air a bhith ann am fas cunbhalach a
thaobh na tha de dhaoine a’ faighinn cosnadh ann, a dhvaindeoin na

bliadhna mhi-chinntich a bha ann.

Sheall an rannsachadh gu bheil 39% de luchd-obrach ath-nuadhachail

ag obair air tuathan-gaoithe air tir, 21% aig tuathan-gaoithe aig muir,
th-luth. Tha na tha de

agus gu bheil 9% an urra ri Juth na mara agus bi
hinn cosnadh sa ghn‘lomhachas air fas barrachd na

dhaoine a tha a’ faig
tha eaconamaidh na h-Alba san fharsaingeachd.
n deach faighneachd anns an rannsach

rachd dhaoine fhastadh sa
2% nach tigeadh atharrachadh air
6% an duil daoine a

Dena companaidhean dha adh,
thuirt 54% gun robh jad an duil bar
bhliadhna a tha romhainn. Thuirt 4
na thaiad @’ fastadh de dhaoine. Cha robh ach 1.

chur bhuapa.
«Chan e a-mhain gu bheil barrachd dhaoine air am fastadh ann an luth
ach tha misneachd mhor ann

ath-nuadhachail na bha riamh roimhe,
mu na tha ri teachd don ghniomhachas,” thuirt Mgr Blamire. , ,

-lin BBC Naidheachdan:

(Bhon larach
bc.co.uk/naidheachdan -

http://www.b 14 Am Faoilleach 2014)

Deanaibh rannsachadh air an eadar-li
. ) -lion mu choig doi i
;g;ﬁrrll allléltllz1 :;h;nlliadhachail a chruthachadh. Fa(j);%ﬁ)(ﬁg;}ﬁ?;ﬁaﬂir-dhealalchte
e sigb hs ;11? I{:eas_-bhuannachdan a tha co-cheangailte ri?aa h
e, e c 3.111' air an ath dhuilleig a chleachdadh mas e Er(‘z 'fon
R oot o _ iseil, taghalb_h neach-labhairt bhon bhuidhi b1

ur n-obrach a libhrigeadh don chlas A

Bidh na laraich-lin seo feumail:

#% hitp:/jwww
s p:// .-renewableenergyworld.com/rea/tech/green-power

#y hitp:
‘. p://www.bbe.co.uk/school itesi
energy rev2.shtml ols/gcsebitesize/geography/energy_resources/

http: i
5 p://www.renewablesguide.co.uk/primary-types-of-renewable-energy

Seorsa Luth

Buannachdan

Eas=-bhuannachdan

Luth na Gaoithe

Luth na Greine

Luth na Mara

Luth Dealan-Uisge

Bith=luth

Déanaibh deasbad eadar da charaid mun mholadh a leanas: “’S e luth ath-
nuadhachail an t-slighe air adhart do dh’Alba”. Bidh aon charaid a’ bruidhinn
airson a’ mholaidh agus an dithis eile a’ dol na aghaidh. Thoiribh tine gu leor
dhuibh fhein ro-laimh airson puingean a thogail a bheir taic don taobh agaibh.
Ullaichibh na h-oraidean gu math agus faodaidh sibh cuireadh a thoirt do
luchd-ionnsachaidh Gaidhlig eile san sgoil tighinn a dh’eisteachd ribh agus
ceistean a chur oirbh. Aig deireadh an deasbaid faodaidh an luchd-eisteachd
bhotadh airson an sgioba a b’ fhearr a rinn. Gheibh sibh fiosrachadh mu
dheasbad BT Alba agus bhidiothan air an larach-lin seo:

@ http://www.deasbadbtalba.com

Leugh an léirmheas seo.

D‘éan nota de fhaclan/abairtean sam bith air nach eil thu
eplach agus bheir an tidsear seachad mineachadh far a bheil
sin iomchaidh.

Nuair a tha tuigse agad air a h-uile facal, freagair na ceistean.

'Feur Buidhe an t-Samhraidh’
le Tim Armstrong (Sandstone Press 2014)

Chaidh leabhar tlachdmbhor, ur, “Feur Buidhe an
t-Samhraidh” fhoillseachadh le Lasag bho chionn ghoirid.
Tha beagan eolais agam air an ughdar, Tim, a bhuineas
do Seattle, oir bha sinn air a’ chiad bhliadhna aig an aon
am ann an Sabhal Mor Ostaig bho chionn 12 bliadhna.
Tha Tim an-drasta a’ fuireach ann an Camas Cros, baile
fearainn ri taobh Eilean Iarmain, far a bheil moran de
luchd-obrach an t-Sabhail a’ comhnaidh, agus grunnan
eile ann aig a bheil Gaidhlig Shleite fhein. Theirinn gu
bheil a’ bhlath ’s a’ bhuil aig an sin air an sgriobhadh aige.
Mo bheannachd air, oir chan e rud soirbh e do neach-
ionnsachaidh gnath-fhaclan Gaidhlig a thogail agus an
cleachdadh ann an suidheachaidhean iomchaidh. Ach’s
ann a tha an t-ighdar comasach seo air sin a dhéanamh
agus barrachd, ann a bhith &’ sgriobhadh sgeulachd
bheothail mu dheidhinn turas comhlain-citil a Alba tron
Mhidwest agus oidhche chiogailteach, chunnartach aig
dithis de na buill - am priomh charactar, Colman, a tha
a’ gabhail noisean de Sheonag, a Glaschu.

Tha an t-uirsgeul meanmnach, goirid seo (73 duilleagan)
air a dhealbhadh do dheugairean. Saoilidh mi gu bheil

e freagarrach do luchd-ionnsachaidh o ire eadar-
mheadhanach gu ire adhartach cuideachd - 0g ann no

as - oir gheibhear eadar-theangachadh Beurla air cuid
de na h-abairtean aig bonn cha mhor gach duilleig. A
bharrachd air sin, tha gearr-iomradh Beurla aig toiseach
gach caibideil. Mar ghille 0g a’ fas suas an Alba, bha mi
buailteach gabhail ris a h-uile rud a bha mi a’ faicinn ann

am filmichean Hollywood mar nithean a dh’fthaodadh
RI LEANTAINN @



‘Feur Buidhe an t-Samhraidh’ = o’ leantainn

" tachairt uair sam bith air turas-rathaid sna Staitean
] Aonaichte - gum faodadh cunnart le gunnaichean,
TWT) RAMETRONG FE IR _ srainnsearan ’s leis a’ phoileas eirigh agus an ceol a chur
BUIDHE AN air feadh na fidhle mun cnagadh tu cno. Tha an leabhar
- 1-SAMH RRIH $€o0 na shamhla den t-sedrsa sgeoil sin air a bheil sinn

=

uile eolach, ach tha e sgriobhte sa chiad phearsa, le sin,
lonnsaichidh sinn mu na tha a’ dol tro inntinn Cholmain
agus tha seo a’ toirt blas firinneach don sgeul.

’S e an rud as cudromaiche dhomh mun leabhar gu

bheil am plota air a dheagh fthilleadh ri cheile, ’s gu

bheil a’ Ghaidhlig spreigearra, siibhlach, agus gu bheil

seagh anns a h-uile tachartas. Ged a dh’fheumas Colman

agus Seonag a dhol far an rathaid gus teicheadh bhon

phoileas ’s bhon robair aig a bheil iad an sas, chan eil an

sgeul a’ dol far an rathaid uair sam bith. Gabhaidh an

leabhar ceannach o Chomhairle nan Leabhraichean, agus , ,

tha leabhar ficsean saidheans le Tim, “Air Cuan Dubh
Drilseach”, ri fhaighinn cuideachd.

Le Steaphan MacRisnidh

(Bho ‘An Naidheachd Againne’, Comunn Gaidhealach
Ameireaganach - ACGA — An Samhradh 2014)
http://www. acgamerica.org/

1. A bheil e cudromach gu bheil MacRisnidh ag innse dhuinn beagan mun
. ughdar anns a’ chiad pharagraf? De do bheachd?

ini i haragraf:
h an seantans a leanas bhon cl}laq P ' \ -
- }\{“Igzeliiinn gu bheil a’ bhlath ’s a’ bhuil aige seo air an sgriobhadh aige.

3. Dé an sgil shonraichte a th’ aig an ughdar air a bheil MacRisnidh a’ toirt
iomradh anns a’ chiad pharagraf?

4. Dé na nithean a tha a’ deanamh an leabhair freagarrach do luchd-
ionnsachaidh?

5. Dé an rud annasach a tha MacRisnidh ag innse mu dheidhinn fhéin anns an
dara paragraf?

N . A inn seo.
6. Sgriobh da eisimpleir de dh’uaim as an earrain

i ’ dheireadh a tha ag innse
ini h-abairtean seo anns a’ pharagraf mu 28lh & dhie)
: lc\i/llilrlli;}rll rrlr?u phlota an leabhair: ‘air a dheagh fhilleadh ri cheile’, ‘seagh anns

a h-uile tachartas’.

8. A Dbheil an sgriobhadair ag innse gu ledor dhuinn mun phlota?

: hd?
Deé do bheac RI LEANTAINN @

Sgriobh léirmheas air nobhail (Beurla no Gaidhlig) a leugh thu o chionn
ghoirid agus a chord riut. Inns beagan mun phlota agus thoir iomradh air
sgilean sgriobhaidh sonraichte a tha follaiseach anns an leabhar. Seall mar a
rinn an sgriobhadair an stoiridh cho inntinneach.

A h-uile mios tha am program ‘Leugh an Leabhar’ air a chraoladh air
Radio nan Gaidheal. Anns a’ phrogram tha aoighean a’ toirt am beachd air
leabhraichean Beurla agus Gaidhlig, agus is math is thiach eisteachd ris.
Gheibhear gach program an déidh laimh air an larach-lin seo:

@ http://www.bbc.co.uk/programmes/b0512qmk

Sgriobh léirmheas air nobhail (Beurla no Gaidhlig) a leugh thu o chionn
ghoirid agus a chord riut. Inns beagan mun phlota agus thoir iomradh air
sgilean sgriobhaidh sonraichte a tha follaiseach anns an leabhar. Seall mar a
rinn an sgriobhadair an stoiridh cho inntinneach.

+ Leugh an earrann seo.

. D‘éan nota de fhaclan/abairtean sam bith air nach eil thu
eplach agus bheir an tidsear seachad mineachadh far a bheil
sin iomchaidh.

* Nuair a tha tuigse agad air a h-uile facal, freagair na ceistean.

Beachd Ailein

Chan eil teagamh nach eil cuid a fhuair thairis air dubhlan
mor air choreigin nam beatha dualtach a bhith feall-
chrabhach aig amannan, agus saoilidh mi gu bheil seo
sonraichte fior mun fheadhainn aig an deach air miann
tombaca a cheannsachadh. Tha fios agam gu bheil seo

fior oir tha mi mothachail gu bheil mi fhin bho am gu

am ciontach a bhith car ro mhoiteil gun deach agam air
sgur a smocadh an deidh corr is trithead bliadhna! Cha
robh e idir soirbh! Bha gréim laidir aig an tombaca orm,
agus bha miri siogaraits, siogars, agus mu dheireadh, fad
bhliadhnaichean, ris a’ phiob agus cho trom oirre is gun
robh mo bhean ag radh nach robh i a’ tighinn as mo bheul
ach nuair a bha mi ag ithe ’s a’ cadal!

Chan eil cuimhne agam a-nis carson a cho-dhuin mi
feuchainn ri sgur; saoilidh mi gun robh grunn adhbharan
ann, eadar mo shlainte fhin agus dhaoine eile, agus
cosgais. Bheirinn fad latha ag innse dhuibh mun liuthad
oidhirp is innleachd a dh’fheuch mi gus mo mhiann air an
tombaca a mhuchadh. Fhuair mi buaidh mu dheireadh,
ach fad bhliadhnaichean nan tachrainn ri duine

a’ smocadh piob air an t-sraid, cha mhor nach toireadh
faileadh cubhraidh an tombaca orm toiseachadh a-rithist.
'S jomadh latha a ghabh mi aithreachas gun do thoisich
mi riamh air an tombaca. ’S e an leisgeul a th’ agam, gun
robh @’ mhor-chuid de na fir a’ smocadh nuair a bha mi
og, agus corra bhoireannach cuideachd, ach ’s e feadhainn

far Ghalltachd.
L )

RI LEANTAINN @




Beachd Ailein = a’ leantainn

Mar a dh’aidich mi mar-tha, dh’fhas am fear a thug
bliadhnaichean a’ ganrachadh arainneachd dhaoine eile

le ceo tombaca feall-chrabhach mu smocadh chaich, gu
sonraichte ann an aitichean bidh no taighean-seinnse. Chan
eil cuimhn’ agam cuin a chunnaic mi cuideigin a’ smocadh
plob, agus bho thainig an lagh an aghaidh smocadh ann an
ionadan poblach, tha an saoghal againn air atharrachadh
gu tur. Bidh cuimhne agaibh air an tpraid a bh’ ann nuair
a chuir an Riaghaltas ann am Parlamaid ur na h-Alba
romhpa an reachd an aghaidh smocaidh a chur an gniomh
agus na h-argamaidean gun cuireadh seo crioch air saorsa
agus deamocrasaidh! Ach dh’obraich e, agus tha sinn beo
ann an saoghal nas fhallaine an-diugh ged a tha moran
fhathast a’ smocadh ri linn ’s gur e sin an run pearsanta, no
air sgath nach deach aca air sgur.

3

Biodh sin mar a bhitheas, tha mise laidir den bheachd gu
bheil e iomchaidh nach bi lomhaigh tharraingeach air

pacaidean tombaca a’ taladh ghinealaichean ura gus an
cleachdadh.

(Le Ailean Caimbeul, Tim an Obain, 29 Faoilleach 2015)

1. Lorg ceithir abairtean anns an earrainn a tha ag innse dhuinn gu robh an
t-ughdar miannach air an tombaca?

2. Tha am facal, feall-chrabhach a’ nochdadh da thuras san egrrainn. )
Cleachd co-theacsa an fhacail anns an da shuidheachadh airson a bhrigh a
mhineachadh.

3. De an abairt a tha ag innse dhuinn gum b’ thearr leis an ughdar nach robh e
a-riamh air toiseachadh a’ smocadh?

4. Dé tha an abairt seo ag innse dhuinn mu fhaireachdainnean an ughdair: am
fear a thug bliadhnaichean a’ ganrachadh arainneachd dhaoine eile?

5. Dé do bheachd air na briathran seo aig deireadh an dara paragraf: ...agus
corra bhoireannach cuideachd, ach ’s e feadhainn far Ghalltachd?

6. Dé am beachd a th’ aig an ughdar air an lagh a chuir Riaghaltas na h-Alba
ann an gniomh, agus dé na bheachd-san na h-atharrachaidhean bu mhotha
a thainig air beatha dhaoine air a sgath?

7. De tha a’ deanamh dragh dhan ughdar a thaobh na h-oigridh?

8. A Dbheil thu fhein ag aontachadh ris an ughdar? Thoir do bheachd air

a’ chuspair. E

Bruidhnibh ann am buidhnean mun atharrachadh a th’ air tighinn air beatha
dhaoine bho chaidh smocadh a thoirmeasg ann an Alba ann an 2006 agus ann
an Sasainn ann an 2007.

Faodaidh sibh a dhol air an eadar-lion airson fiosrachadh fhaighinn mun
chuspair. Taghaibh neach-labhairt airson beachd na buidhne a thoirt seachad
nuair a bhios sibh deiseil.

Déanaibh deasbad eadar da charaid mun mholadh a leanas: “Chan eil coir
aig an Riaghaltas a bhith a’ gabhail gnothaich ri saorsa phearsanta dhaoine”.
Bidh aon charaid a’ bruidhinn airson a’ mholaidh agus an dithis eile a’ dol
na aghaidh. Thoiribh uine gu leor dhuibh fhéin ro-laimh airson puingean

a thogail a bheir taic don taobh agaibh. Ullaichibh na h-oraidean gu math
agus faodaidh sibh cuireadh a thoirt do luchd-ionnsachaidh Gaidhlig eile san
sgoil tighinn a dh’eisteachd ribh agus ceistean a chur oirbh. Aig deireadh na
deasbaid faodaidh an luchd-eisteachd bhotadh airson an sgioba a b’ thearr a
rinn. Gheibh sibh fiosrachadh mu dheasbad BT Alba agus bhidiothan air an
larach-lin seo:

é http://www.deasbadbtalba.com




* Leugaibh Earrann A agus Earrann B.

¢ Deanaibh nota de fhaclan/abairtean
sam bith air nach eil sibh eolach agus
bheir an tidsear seachad mineachadh
far a bheil sin iomchaidh.

* Nuair a tha tuigse agaibh air a h-uile
facal, deanaibh na gniomhan aig
deireadh Earrann B.

EARRANN A - Dé tha ann am Féis?

Thairis air an trithead bliadhna a dh'fhalbh tha am facal
Féisean air tighinn gu bhith a’ ciallachadh iomairt nam
Feisean; grunnan fheisean airson a bhith a’ teagasg nan
ealain ann an Gaidhlig, gu h-araid do dhaoine oga, agus a
tha a-nis a’ dol air adhart air feadh Alba.

Is e Feis cothrom do dhaoine tighinn comhla gus na
sgilean aca sna h-ealain Ghaidhlig a leasachadh - tro
orain, dannsa, drama, agus ceol traidiseanta air iomadh
seorsa ionnstramaid. Tha an teagasg fosgailte do na h-uile
agus sporsail, ach tha e cuideachd proifeiseanta agus
difeachdach. Tha focas na h-obrach airson a’ mhor-chuid
de Fheisean air féis bhliadhnail a mhaireas fad seachdain,
ach tha barrachd agus barrachd Fhéisean a’ tabhann
program lan de chlasaichean fad na bliadhna airson an
t-ionnsachadh a chumail a’ dol.

Thainig iomairt nam Feisean gu buil nuair a bha buidheann
de pharantan agus de dhaoine eile ann am Bharraigh — Mgr
Cailean MacAonghais, an tr Aonghas Domhnallach, Ceana
Chaimbeul agus Iseabail T Dhomhnallach nam measg —

a’ gabhail uallach gun robh na traidiseanan ionadail

a’ basachadh agus nach robh clann an eilein ag
jonnsachadh mu cheol traidiseanta trom foghlam foirmeil.
Airson deiligeadh ri seo chaidh a’ chiad Feis Bharraigh a
chumail air an eilean ann an 1981.




EARRANN A - Dé tha ann am Feis? - a’ leantainn

Ri linn is cho soirbheachail ’s a bha a’ chiad Fhéis seo, steidhich iomadh
coimhearsnachd eile tro Alba air fad, tachartasan coltach ri seo. An-diugh
tha 45 dhiubh ann, gach té air a stitireadh leis a’ choimhearsnachd agus a
reir feumalachdan ionadail. Tha luchd saor-thoileach fhathast aig cridhe
a’ mhor-chuid de na Féisean ionadail.

Tha na sgilean a tha air an teagasg aig na Feisean mar phairt phriseil
de fhoghlam neo-fhoirmeil dhaoine 0ga, mar a tha air a dhearbhadh
leis an ire de dh’obair shaor-thoileach agus de thaic bho pharantan a
chithear anns na coimhearsnachdan. Ach ’s e an rud as cudromaiche gu
bheil a’ chlann fhéin a’ cur luach air na tha iad a’ faighinn a-mach as na
Feéisean. Aig ire naiseanta tha na Féisean air am faicinn mar aon de na
h-iomairtean ealain as soirbheachaile ann an Alba.

Tha moran dhaoine air an tarraing gu ionnsachadh agus cleachdadh na
Gaidhlig tro bhith a’ dol an sas ann an diofar raointean de shaoghal nan
ealan Ghaidhlig, bho cheol, orain agus dannsa gu drama agus litreachas.
Tha programan reidio agus telebhisein gan tarraing cuideachd, cho math
ri ceanglaichean eachdraidheil agus duthchasach.

Tha na h-ealain Ghaidhlig nas tarraingiche na bha iad riamh agus tha
luchd-ciuil agus seinneadairean a saoghal na Gaidhlig a-nis am measg
feadhainn a tha a’ togail dhuaisean naiseanta uair is uair.

Tha grunn fheéisean agus thachartasan eile ann an saoghal ealain na
h-Alba a tha tarraingeach agus a’ toirt taic do luchd-ealain na Gaidhlig,
leithid Blas, Am Mod Naiseanta Rioghail, Feis Cheilteach Innse Gall, Feis
Dhun Eideann, Piping Live agus Celtic Connections ann an Glaschu.

(Bho larach-lin Féisean nan Gaidheal, http://www.feisean.org/
air atharrachadh agus air a ghiorrachadh)

b

Cha robh an aimsir idir coibhneil aig
deireadh na seachdain sa chaidh. Mar sin,
gu mi-fhortanach, cha b’ urrainn dhomh
tadhal air an fhéis gu toiseach na seachdain,
nuair a dh’fhas na rathaidean beagan na bu
shabhailte.

Ghabh mi an cothrom seasamh a-steach
air farpais Danny Kyle Dimairt, far an cuala
mi ceol a bha glé mheasgaichte a thaobh
nods agus ire. Bha e follaiseach gu bheil
seinneadairean a bhios & gabhail orain a
rinn iad fhein, mar as trice le taic giotar, gu
mor ann am fasan. Feumaidh mi aideachadh
gun do dh’fhas mi car searbh dhiubh, on a
tha ceodl dhen t-sedrsa sin cho cumanta, fit
’s air sraidean a’ bhaile. A bharrachd air sin,
tha uimhir dhe na h-orain a theid a-steach
air aon chluais agus a-mach air an teile o
nach eil rud sam bith sonraichte unnta a
ghlacas aire an luchd-eisteachd.

De na chuala mi, b’i an teé a b’ fhearr a
chord rium Jasmine Nic Phaidein a Paislig.
Tha guth annasach aice, a dh’fhaodas a bhith
fior chumhachdach mar a tha guth Adele,

ach a dh’fhaodas cuideachd a bhith air leth
binn aig amannan. Deagh ghuth subailte do
cheol pop.

Fhuair “Miorbhail nam Beann”, a tha
steidhichte air na h-orain aig Donnchadh
Ban, moladh mor aig Blas, ach Db’e seo
a chiad chothrom aig muinntir Ghlaschu
a’ chuirm seo fhaicinn. Bu mhath a b’ fhiach
e, oir bha dealbhan, bhidio, ceol, orain,
aithris (on Bhrigadier lain MacPharlain),
agus cuideachd beagan fealla-dha, air an
tarraing ri cheile ann an doigh a bha fior
chruthachail. Bha Eoghainn MacEanraig
gu sonraichte ri mholadh air son na
rinn e de dh’obair ag ionnsachadh rann
an deidh ranna de Ghaidhlig nach robh
idir furasta, a bharrachd air a bhith
a’ fidhleireachd ’s & piobaireachd. Chord an
ceol ur a chruthaich Iain MacPharlain rium
gu mor, oir bha na puirt ura aig Iain laidir gu
leor gun iarradh luchd-citil eile a bhith gan
ionnsachadh.

Bha an ceol-taic dha na h-orain
eadar-dhealaichte on abhaist, agus thug e
sealladhhrdhuinnairchomath’sabhanafuinn
's @ bhardachd ann an orain Dhonnchaidh
Bhain. Chuir a’ chluich aig Hamish Napier
air a’ phiana, agus Eoghainn Robastan air
a’ ghiotar, ris a seo gu mor.

Taing dhuibh, ’illean.

(Bhon Albannach 24 Faoilleach 2015)

Dean rannsachadh air Feisean nan Gai S
] aidheal agus dean taisbe
If)eog/gﬁrgi)ﬁgt lglhac;l Fc}11111as mun obair a tha a’ bhuidheann seo a’ 32:32121? air
. Faodaidh tu agallamhan/piosan film/dealbh
Inns mar a tha feisean eile a’ cur taic ri ir Fei e K
t ! . . ri obair Feisean nan Gaidh
larach-lin http://www.feisean.org/ loma-lan fiosrachadh feumaiia s

No

gieoa;l ;?F?Z?chﬁd.}itmu }?(;n de na feisean a leanas: Blas, Am Mod Naiseanta

s eilteach Innse Gall, Féis Dhun Eideann, Pipi i i

s 1 . s s ing Liv
Connections. Dean taisbeanadh no powerpoint dhan chlas m%m ﬂfégoaceltlc

thagh thu. Faodaidh tu agallamhan/pi
‘ piosan film/dealbhan
Gheibhear fiosrachadh gu ledor mu gach feis air an eadar—ﬁiﬁ.a e

Dean agallamh ri neach san sgoil agad a tha math air seinn no air
ionnstramaid a chluich. Faigh a-mach mar a thoisich e/i a’ gabhail uidh ann an
ce0l, mu na doighean anns an tainig na sgilean aige/aice air adhart agus mu na
duilgheasdan a bha a’ nochdadh aig amannan. Faodaidh sibh a dhol ann am
buidhnean airson ceistean freagarrach a thaghadh. Claraibh na h-agallamhan
agus faodaidh sibh obair cach a cheéile a mheasadh.

_Sa
Yo

Ullaich oraid bheag (mu dheich mionaidean a dh’thaid) dhan chlas air

a’ chuspair, ‘Na Sgilean Ciuil Agamsa’. (Faodaidh tu oraid a dheanamh mur
eil sgilean ciuil idir agad agus feuch gum bi i caran eibhinn). Dean notaichean
ro-laimh airson do chuideachadh. Mas e do thoil, faodaidh tu mapa-inntinn a
chleachdadh. Faodaidh an clas oraidean cach a cheile a mheasadh.

Sgriobh léirmheas air consairt no feis aig an robh thu o chionn ghoirid.
Inns far an robh an consairt agus cuin a bha e ann. Thoir iomradh air an
theadhainn a bha a’ seinn/cluich agus thoir do bheachd air de cho math ’s
a bha iad. Inns mu rudan a chord riut agus rudan nach robh cho math.

Mapa-inntinn air a' chuspair 'Chan eil goireasan cur-seachad gu leor san
sgire agam fhin'

Bho BBC Bitesize:
@ http://www.bbc.co.uk/education/guides/z769q6f/revision

An seo, chi thu plana a chruthaich sgoilear, Alasdair, gus a chuideachadh
ann a bhith a' cur nan smuaintean aige ann an structar a tha freagarrach
agus cuideachail dha:

Paragraf 1 Paragraf 2
Na goireasan a tha De tha mi ag iarraidh
anns an sgire agam fhaicinn anns an

sgire agam fhein?

Chan eil goireasan
cur-seachad gu leor
san sgire agam fhin

Paragraf 4

De bhios mi fhéin
agus mo charaidean
a’ deanamh air an
oidhche an-drasta?

Paragraf 3
Feumaidh an da chuid a
bhith ann - goireasan
anns a’ choimhearsnachd
agus oigridh a ni
rudeigin dhaibh fhein

Paragraf 5
Feumaidh an oigridh fhein
rudeigin a dheanamh,
dh'fhaodadh iad cur-seachad ur
a thoiseachadh leithid inneal-
ciuil ionnsachadh no obair
shaor-thoileach a dheanamh




UGHDARRASAN IONADAIL
A’ BROSNACHADH NA GAIDHLIG

* Leughaibh an earrann a leanas.

. D\éanaibh nota de fhaclan/abairtean sam bith air nach eil sibh
eplach agus bheir an tidsear seachad mineachadh far a bheil
sin iomchaidh.

. Nu‘air a tha tuigse agaibh air a h-uile facal, deanaibh an
gniomh labhairt a thathar a’ moladh aig an deireadh.

A’ tarraing aire gu canan is cultar na
Gaidhlig ann an Earra-Ghaidheal 1s Bhoid
Tha barrachd dhaoine ag ionnsachadh s e

mu chanan is cultar na Gaidhlig ann an |

Combhairle Earra-Ghaidheal is Bhoid ri linn

nan cothroman ura a tha gan cruthachadh
tron Ionad Gaidhlig, ‘Furan’.

Suidhichte anns An Oban, ach a’ libhrigeadh
thachartasan air feadh Earra-Ghaidheal,

tha faisg air bliadhna bho chaidh Furan
fhosgladh gu h-oifigeil le Comhairle Earra-
Ghaidheal is Bhoid agus tha barrachd is
barrachd dhaoine a’ faicinn an ionaid mar
ghoireas dhan a choimhearsnachd gu leir.

Le cudrom ga chur air a bhith a’ taladh an

aireimh is motha de dhaoine ’s a ghabhas, tha an obair leasachaidh anns a bheil Furan an
sas ag amas air luchd-labhairt na Gaidhlig is luchd-ionnsachaidh, clann is inbhich,

a’ tabhann arainneachd abhachdach is neo-fhoirmeil airson a bhith ag ionnsachadh agus a
bhith a’ gabhail pairt ann an tachartasan eadar-dhealaichte.

Steidhich a chomhairle Furan — a tha a’ ciallachadh “failte chridheil bhlath” — anns an
Fhaoilleach 2014 mar chomharra air a’ phairt bhunaiteach a th’ air a bhith aig a’ Ghaidhlig
ann an eachdraidh is ann an cultar Earra-Ghaidheal is Bhoid agus gus cuideachadh ann a
bhith a’ dion @’ chanain agus daoine a bhrosnachadh gu bhith a’ cleachdadh na Gaidhlig.

A’ tarraing aire gu canan is cultar na Gaidhlig ann
an Earra-Ghaidheal is Bhoid - a’ leantainn

Tha Furan an sas ann an roghainn farsaing de thachartasn mar cheéilidhean, seiseanan
Bookbug da-chananach airson clann agus parantan, farpais-cheist mhiosail, buidhnean
comhraidh agus seiseanan de dh’orain, rannan is sgeulachdan do chlann 6ga. Tha Furan
cuideachd na ionad-storais is rannsachaidh agus na aite-tadhail do neach sam bith anns a
bheil uidh anns a’ chanan agus a’ chultar.

Tha an aireamh dhaoine a tha a’ tadhal air Furan a’ lorg comhairle is cuideachadh a’ dol am
meud gu mor — mar an neach a Sydney a bha airson facal no dha Gaidhlig ionnsachadh fhad
’s a bha e air saor-laithean anns an Alba, agus am parant a bha a’ lorg oideachadh dha a mac
a bha a’ gabhail pairt anns a’ Mhod Naiseanta Rioghail ann an Inbhir Nis.

Tha am Plana Gaidhlig aig Comhairle Earra-Ghaidheal is Bhoid ag amas air a bhith
a’leudachadh agus a’ sanasachd an aireamh sheirbheisean is ghoireasan a tha rim faotainn
tro mheadhan na Gaidhlig agus a bhith ag ardachadh an aireimh de dhaoine a tha

a’ bruidhinn, a’ leughadh agus a’ sgriobhadh na Gaidhlig.

Tha planaichean ann airson a bhith a’ leasachadh chothroman ann am Muile agus ann an
Ceann Loch Chille Chiarain anns an am ri teachd.

(Bho larach-lin Comhairle Earra-Ghaidheal is Bhoid - http://www.argyll-bute.gov.uk)

Labhairt

Ullaich airson pairt a ghabhail ann an comhradh Gaidhlig anns a’ 'chlasf air
&’ chuspair a leanas: ‘Nam bithinn nam chomhairliche, dé dheanainn alrspn
a’ Ghaidhlig agus an cultur a bhrosnachadh agus a leasachadh anns an sgire
agam?’

Na biodh eagal ort caineadh a dhéanamh air an ughdarras i\qnad.ail agaibh
fhein airson mar a tha iad air a bhith a’ deiligeadh ris a’ Ghaidhlig gu
ruige seo. Faodaidh tu cinn a chleachdadh, me Foghlam, Tachart_asan sa
Choimhearsnachd, Poileasaidh na Gaidhlig sa Chomhairle, Follaiseachd na
Gaidhlig san Sgire.




CUIMHNICH

STIUIREADH NAN OILEANACH (SQA)

Tha an stitireadh seo co-cheangailte ris a’ chomhradh aig
Ire Naiseanta 5 ann an Gaidhlig.

LABHAIRT ANN AN GAIDHLIG

Tha an Comhradh airidh air 30 comharra. Tha na comharran sin a’ riochdachadh
30% de na comharran gu leir airson a’ chursa. Tha an cursa air a mheas aig irean
A-D.

Tha an comhradh a’ measadh nan sgilean, an eolais agus na tuigse a leanas:

* comas air sgilean labhairt a chleachdadh ann an comhradh

* tuigse agus eolas a chur an ceill co-cheangailte ri dualchas na Gaidhlig no
cultar Gaidhlig an la an-diugh

Innsidh an neach-measaidh dhut ciamar a bhios am measadh air a dheanamh
agus mu ghniomhan sonraichte a dh’theumar airson am measadh a dhéanamh.

Anns a’ mheasadh seo, feumaidh tu pairt a ghabhail ann an comhradh Gaidhlig.
Bu choir don chomhradh mairsinn mu 6 mionaidean airson cothrom a thoirt
dhut sealltainn gu bheil thu comasach air pairt a ghabhail ann an comhradh
Gaidhlig, a’ cleachdadh canan mionaideach. Faodaidh tu modhan canain eile a
chleachdadh ma thogras tu. Bidh a’ chuid mhor den thiosrachadh stéidhichte
air nithean fior agus bheir thu seachad beachdan agus barailean cuideachd.
Faighnichidh tu ceistean iomchaidh cuideachd.

Tron mheasadh, faodaidh tu suas ri coig cinn a chleachdadh le ochd facail anns
gach ceann, a-mhain airson cuimhne a chuideachadh.




